Uppeldis- og sálarfræði – 3.10. – BK

· Sálfræðin verður í stofu M301 dagana 4., 10., 17., 24. og 25. október.  Við verðum aftur í stofu M202 þann 31. október.  Kennsla ungra barna kemur í stað sálfræðinnar 11. og 18. október.  Ath. nánar fyrir dagana í nóvembermánuði.

· Baldur gengur út frá bókinni þegar hann gerir glærurnar þannig að þær fjalla um bandarískar aðstæður að mestu leyti.  Við þurfum samt að vera vakandi fyrir íslenskum aðstæðum.

3. kafli Berns

G1 – Breytt fjölskyldulíf:

1. Stutt síðan Ísland var hefðbundið bændasamfélag – breyttist í kringum síðari heimsstyrjöld.  Um 1950 vinnur helmingur íslensku þjóðarinnar við annað en landbúnað.  Einnig stutt síðan Ísland varð að mestu borgarsamfélag.

Ísland nútímans er greinilega nýríkt land, allir þurfa að sýna út á við hvað þeiri eigi mikið (jeppar, gemsar o.fl.).

· Þetta allt hefur áhrif á menntun og uppeldi barna.

· Endurnýjunarhlutverk fjölskyldunnar eru tvö:

endurnýja kynslóðir og endurnýja menningu.

1. Hér á landi fæðast fleiri börn en gengur og gerist annars staðar.

Barneignir dreifast líka hjá fólki, þ.e. fólk byrjar ungt og eignast svo kannski fleiri börn miklu síðar.  Það er því oft langt milli systkina.

Börn dóu oft ung í gamla daga og það gæti haft áhrif á miklar barneignir hér.

Aðeins Írland sem hefur fæðingartölur svipaðar og hér á landi.

2. Börn hér fara seinna í dagvistun en t.d. á hinum Norðurlöndunum og endurnýjun menningar veltur því að mestu á fjölskyldunni.

3. Samfélagsbreytingar eru mjög örar og samfélagsstöður erfast ekki lengur nema að litlu leyti innan fjölskyldunnar, flestir skapa sér sjálfir sín störf.

4. Í fjölskyldunni er hægt að vera maður sjálfur og fá útrás fyrir tilfinningar.  Fjölskyldan er auðvitað vettvangur tilfinningalífs almennt og ef fjölskylda er “heilbreigð” þá er stöðugleiki.

5. Ekkert barn á að vera í vafa um heimili sitt, ef fjölskyldan ætlar að flytja, á að gera barninu vel grein fyrir hvert eigi að flytja.

Áður átti fólk ekki þak yfir höfuðið ef þeir tilheyrðu ekki fjölskyldu.  Í dag eru margir sem búa einir en það er erfitt að búa einn á leigumarkaði.

6. Vinnumarkaðurinn er að skapa mikla gjá milli fjölskyldulífs og atvinnu og hann sendir þau skilaboð að fjölskylda geti verið til trafala.

7. Áður var fjölskyldan framleiðslu- og neyslueining.  Nú er hún eiginlega bara neyslueining og framleiðsla fer fram annars staðar.  Ath. ferðalög, ný tæki, skyndibitamat o.fl. o.fl.

8. Fjölskyldan var vettvangur þjóðlífsins en nú nýtur hún ekki lengur sömu virðingar.  Hún var vinnustaður þar sem þjóðmálin voru rædd en nú fer sú umræða fram annars staðar og fjölskyldan tapar virðingu sinni því hún gegnir ekki lengur þessu mikilvæga hlutverki að svala félagslegum þörfum einstaklingsins.  Okkur vantar torg hér á Íslandi þar sem fólk getur komið saman og hist, sérstaklega þá á sumrin.  Við höfum vísi að því með kaffihúsamenningunni hér.

9. Einkalíf fólks er þó mun meira á heimilum í dag.  Áður, þegar margir voru í fjölskyldu og allt fór fram þar, þá var erfitt að eiga eitthvað einkalíf.  Nú er hægt að draga sig inn í skel á heimili sínu og vera í friði þar.  Heimsóknum hefur fækkað mjög.

G3 – Streita hjá nútíma foreldrum og börnum:

· Doktorsritgerð Baldur fjallar um “Tímann í daglegu lífi barnafjölskyldunnar” 

· kannski hann taki það sérstaklega fyrir á prófi………

1. Stress að koma fjölskyldulífinu heim og saman.  Alls staðar eru tímatakmarkanir (skólinn, vinnan, fundir, dagvistun, tónlistarskóli, læknisþjónusta, félagslíf o.fl.).

3. Gott að koma sér upp stoðneti kunningja og fjölskyldumeðlima.  Af hverju nýtum við okkur ekki nágranna okkar eitthvað?  Af hverju leitum við alltaf langt yfir skammt?  Ættarnetið virkar oft ekki eins vel lengur.

4. Fjölmiðlar hafa mikil áhrif á þetta og gera oft illt verra.  Hinn ímyndaði raunveruleiki verður að raunveruleika og hefur því mikil áhrif.  En það er slæmt ef samfélagið fer að ganga út frá því að ofbeldi sé eðilegur hlutur.

5. Ekki hafa allir foreldrar efni á að kaupa fyrir börnin sín það sem öll hin börnin eignast.  Þetta veldur spennu í samskiptum foreldra og barna og einnig út á við.  “Allir hinir krakkarnir eiga fartölvu/GSM-síma.”

Börn þurfa oft að byrja snemma að vinna og leggja pening til hliðar til að geta keypt það sem þau vilja/vantar.

8. Foreldrar eru ekki nægilega miklir þátttakendur í lífi barnanna (hvort heldur sem það er í skólanum, félagslífinu, áhugamálum).  Börnum fer ekkert fram ef foreldrar sinna þeim ekki (mæta t.d. ekki á íþróttamót þeirra, tónleika o.s.frv.).

Börnin fá ekki tækifæri til að leika sér, þurfa oft að vakna mjög snemma, þau fá ekki tíma fyrir sjálf sig.

9. Við horfum mikið á sjónvarpið og miðum okkur við þær glansmyndir sem við sjáum þar.  Við sjáum hina fullkomnu fjölskyldu og höldum að við eigum að vera þannig og ef það stenst ekki þá verða allir vonsviknir og óánægja myndast.  Við þurfum að líta raunhæft á fjölskyldulífið og halda raunveruleikanum og sjónvarpinu aðskildu.

G4 – Hvaða fjölskyldur ráða best við streitu:

· Þegar mottó fjölskyldunnar er “Það er gaman að vera saman” þá ræður hún vel við streitu og stendur undir álagi.

· Fjölskyldan verður að finna hinn gullna meðalveg milli þess að verða tyggjóklessa og þess að talast varla við.

· Samvinna er að sjálfsögðu mikilvæg.

· Lélegur efnahagur er ein helsta ástæða skilnaðar.  Ef annar aðilinn eyðir miklu og hinn vill spara þá myndast togstreita.  Það þarf að spara nóg til að eiga pening í lok mánaðar en fjölskyldan verður einnig að veita sér eitthvað.  Fjölskyldan verður að vera samtaka í peningamálum.

G5 – Börn og skilnaðir:

· Skilnaðir eru alltaf rosalegt álag en álagið er þó mismikið eftir aðstæðum.

· Vanlíðan barna er oft mikil fyrstu tvö árin.  Eftir þann tíma finnur hið einstæða foreldri oftast jafnvægi sem virkar í fjölskyldunni.

· Staða fjölskyldunnar versnar oft mjög fjárhagslega sérstaklega hjá þeim aðila sem öðlast forræði yfir börnunum.

· Í langflestum tilvikum er æskilegt að börn njóti samvista við báða foreldra að einhverju leyti.  En það er hryllilegt ef börnin eru látin velja hvort mamma eða pabbi sé betri og annað foreldrið gerir ekki annað en að rakka niður hitt.

· Börn eiga erfitt með að skilja að mömmu og pabba þyki báðum vænt um sig en ekki hvort um annað.  Þetta er of flókið fyrir börn, sérstaklega fyrir þau yngri.

· Þegar mikið ofbeldi er í fjölskyldum þá er skilnaður oftast besta lausnin.

· Þegar eitthvað er að hjá fjölskyldu er oftast farið að bera á erfiðleikum hjá börnum löngu áður en að skilnaði kemur.

· Athyglisverðar rannsóknar hafa verið gerðar á fjölskyldulífi og skilnaði.

· Streituviðbrögð = Coping Mechanism (kannski ekki nógu góð þýðing).

